
Verklagsreglur við innleiðingu gerða á sviði félags- og vinnumála.

1. Ný tillaga framkvæmdastjórnar ESB að gerð á sviði félags- og vinnumála skal leggja við fyrsta tækifæri fram til kynningar í samráðsnefnd félagsmálaráðuneytisins og helstu samtaka á vinnumarkaði um reglur á sviði félags- og vinnumála á EES (EES-samráðsnefnd).

2. Tillögu að gerð skal taka til almennrar umræðu í EES-samráðsnefndinni með það að markmiði að:
a. leggja á það mat hvort gerðin falli innan ramma EES-samningsins,

b. kalla eftir efnislegum athugasemdum frá fulltrúum í samráðsnefndinni og þeim sem kunna að eiga hagsmuna að gæta og
c. ræða hugsanlega þörf á aðlögunarfresti.

3. Við samþykkt gerðar á sviði félags- og vinnumála í ráðherraráði ESB skal hún að nýju tekin á dagskrá EES-samráðsnefndarinnar enda hafi hlutaðeigandi nefndir á vettvangi EFTA komist að þeirri niðurstöðu að gerðinni skuli bætt við EES-samninginn.  Markmið umræðunnar er að leggja til við félagsmálaráðherra hvort gerðin verði innleidd í íslenskan rétt með lögum (reglugerð) eða kjarasamningi.

4. Ef niðurstaðan verður sú að mæla með lagasetningu skal félagsmálaráðuneytið þegar hefja undirbúning að smíði frumvarps í samræmi við ákvæði gerðarinnar.  Leggja skal frumvarpsdrög fyrir EES-samráðsnefndina og henni veitt tækifæri til að tjá sig um efni þeirra innan fyrirfram ákveðinna tímamarka hverju sinni. 

5. Komist samningsaðilar að þeirri niðurstöðu að heppilegt sé að efni hlutaðeigandi gerðar verði hrundið í framkvæmd með kjarasamningi setur félagsmálaráðuneytið aðilum frest til að ljúka samningum.  Samningsaðilar skulu leggja fyrir ráðuneytið verkáætlun vegna samningaviðræðnanna eins fljótt kostur er og í síðasta lagi innan eins mánaðar.

6. Ef samningsaðilar ná ekki samningi innan þess frests sem ráðuneytið hefur sett skulu þeir gera félagsmálaráðuneytinu skriflega viðvart og gera grein fyrir gangi samningaviðræðana og helstu ástæðum þess að samningar tókust ekki.  Ráðuneytið metur hvort veita beri samningsaðilum viðbótarfrest til að ná samningi.
7. Ef staða samningaviðræðna gefur ekki von um að viðbótarfrestur skili árangri skal félagsmálaráðuneytið hefja vinnu við samningu lagafrumvarps sbr. 4. tölul. hér að framan.

